
ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ

 
Ղեկավարվելով Գնումների մասին օրենքի 5-րդ հոդվածի 1-ին մասի 6-րդ ենթակետով, ինչպես նաև Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 57-րդ կետով՝ Հայաստանի Հանրապետության կառավարությունը որոշում է.
Թույլատրել Հայաստանի Հանրապետության ոստիկանությանը «Ագարակ» բաց բաժնետիրական ընկերության հետ 2017 թվականի դեկտեմբերի 18-ին կնքված N ՀՀ ԿԱ Ո-ՀԲՄԱՇՁԲ-2017-ՇԻՆ-1 ծածկագրով պայմանագրում կատարել փոփոխություն` պայմանագրով  նախատեսված շինարարական աշխատանքների կատարման ժամկետի ավարտը սահմանելով մինչև 2018 թվականի դեկտեմբերի 15-ը ներառյալ:

ՀԻՄՆԱՎՈՐՈՒՄ
«Գնման պայմանագրում փոփոխություն կատարելու թույլտվություն
տալու մասին» ՀՀ կառավարության որոշման նախագծի

1. Անհրաժեշտությունը
    ՀՀ ոստիկանության և «Ագարակ» բաց բաժնետիրական ընկերության միջև 2017 թվականի դեկտեմբերի  18-ին կնքվել է «Պետության կարիքների համար կապալային աշխատանքների կատարման գնման» N ՀՀ ԿԱ Ո-ՀԲՄԱՇՁԲ-2017-ՇԻՆ-1 ծածկագրով պայմանագիրը, որով կապալառու «Ագարակ» ԲԲԸ-ն պարտավորվել է ՀՀ ոստիկանության ՊՊԳՎ շնաբուծարանի համար ք. Երևան, Գրիգոր Զոհրաբի 120 հասցեում կառուցել շինություններ:
Համաձայն պայմանագրի թիվ 2 հավելվածով հաստատված օրացույցային գրաֆիկի՝ նշված աշխատանքների (45.600.000 ՀՀ դրամ արժողությամբ) ավարտի ժամկետ է սահմանվել 2018 թվականի օգոստոսի 30-ը:

2. Ընթացիկ իրավիճակը և խնդիրները.
    Հիմք ընդունելով ՀՀ կառավարության 04.05.2017թ.  թիվ 526-Ն որոշման 4-րդ կետի 19-րդ ենթակետի պահանջները, դեռևս 2017թ. հոկտեմբեր ամսին ոստիկանության կողմից հայտ է ներկայացվել ՀՀ ԿԱ քաղաքաշինության պետական կոմիտե՝ նշված շինարարական աշխատանքների նկատմամբ տեխնիկական և հեղինակային հսկողության ծառայությունների գնում իրականացնելու համար: ՀՀ ԿԱ քաղաքաշինության պետական կոմիտեի կողմից 18.12.2017թ. կնքվել է պետության կարիքների համար հեղինակային հսկողության ծառայությունների մատուցման պետական գնման թիվ ՀՀ ՔՊԿ-ՄԱԾՁԲ-17/7Հ ծածկագրով պայմանագիրը, իսկ 09.01.2018թ՝ պետության կարիքների համար տեխնիկական հսկողության ծառայությունների մատուցման պետական գնման թիվ ՀՀ ՔՊԿ-ԳՀԾՁԲ-17/4 ծածկագրով պայմանագիրը: 2018թ. հունվար ամսին ՀՀ ԿԱ քաղաքաշինության պետական կոմիտեի կողմից նշված պայմանագրերը ներկայացվել են ՀՀ ոստիկանություն՝ ՀՀ ֆինանսների նախարարության «CLIENT-TREASUARY» ծրագիր մուտքագրելու և դրական եզրակացություն ստանալու համար: ՀՀ ֆինանսների նախարարությունը գրությամբ հայտնել է, որ նշված ծառայությունների ֆինանսական հատկացումները նախատեսված են եղել 2017թ. ֆինանսական տարում, որոնք չօգտագործվելու հիմքով վերադարձվել են պետական բյուջե, ուստի հնարավոր չէ տրամադրել դրական եզրակացություն: 
ՀՀ կառավարության 26.04.2018թ. թիվ 496-Ն որոշմամբ, արդեն 2018 թվականին նշված ծառայությունների ձեռքբերման համար հատկացվել են ֆինանսական միջոցներ, որից հետո շարունակվել է համապատասխան աշխատանքները ՀՀ ֆինանսների նախարարության կողմից դրական եզրակացությունը ստանալու համար: Այդ ընթացքում շինարարական աշխատանքները դադարեցված են եղել: ՀՀ ֆինանսների նախարարության դրական եզրակացությունը ստանալուց հետո համապատասխան ծառայությունները սկսել են մատուցվել և շինարարական աշխատանքները մեկնարկել են:   
Կապալառու «Ագարակ» ԲԲԸ-ի տնօրենը 13.08.2018թ. գրությամբ դիմել է ՀՀ ոստիկանությանը՝ խնդրելով երկարաձգել շինարարական աշխատանքների կատարման ժամկետը, քանի որ ընկերությունը իրենից անկախ պատճառներով առաջացած պարապուրդի հետևանքով չի կարող սահմանված ժամկետում ավարտել շինարարական աշխատանքները և շենքը հանձնել վերջնական շահագործման:
Հիմք ընդունելով 2017 թվականի դեկտեմբերի  18-ին կնքված «Պետության կարիքների համար կապալային աշխատանքների կատարման պետական գնման» N ՀՀ ԿԱ Ո-ՀԲՄԱՇՁԲ-2017-ՇԻՆ-1 ծածկագրով պայմանագրի 8.5 և 8.6 կետերով սահմանված է որ, աշխատանքների կատարման ժամկետը կարող է երկարաձգվել մեկ անգամ մինչև 30 օրացույցային օրով: Նշված դրույթների հիմքով  փոխադարձ համաձայնությամբ ոստիկանության և «Ագարակ» ԲԲԸ-ի միջև կնքվել է համաձայնագիր` շինարարական աշխատանքների կատարման ժամկետը 30 օրացույցային օրով  երկարաձգելու մասին (մինչև ս/թ. սեպտեմբերի 30-ը):
Ներկայումս, ոստիկանության կողմից իրականացված ուսումնասիրությունները ցույց են տվել, որ չնայած շինարարական աշխատանքները ընթանում են բնականոն հունով, սակայն դրանք մինչև ս/թ. սեպտեմբերի 30-ը ավարտելը և շենքի վերջնական շահագործման հանձնելը իրատեսական չէ: 
3. Տվյալ բնագավառում իրականացվող քաղաքականությունը.
   Տվյալ բնագավառում շարունակվում է իրականացվել ՀՀ ոստիկանության ստորաբաժանումների շենքային պայմանների բարելավման և բնականոն գործունեության ապահովման, ինչպես նաև պետության առջև կապալառու ընկերության կողմից պայմանագրով ստանձնած պարտականությունների կատարման նկատմամբ պատշաճ հսկողության իրականացման քաղաքականություն:
4. Կարգավորման նպատակը և բնույթը.
   Նախագծով նախատեսվում է թույլատրել ՀՀ ոստիկանությանը՝ N ՀՀ ԿԱ Ո-ՀԲՄԱՇՁԲ-2017-ՇԻՆ-1 ծածկագրով պայմանագրի հավելվածում փոփոխություն կատարելու եղանակով սահմանել շինարարական աշխատանքների կատարման ավարտի նոր ժամկետ՝ մինչև ս/թ. դեկտեմբերի 15-ը, որպեսզի կապալառուն հնարավորություն ունենա ՀՀ ոստիկանության ՊՊԳՎ շնաբուծարանի ք. Երևան, Գրիգոր Զոհրաբի 120 հասցեում կառուցվող շենքը հանձնել վերջնական շահագործման:
5. Նախագծի մշակման գործընթացում ներգրավված անձինք.
   Նախագիծը մշակվել է ՀՀ ոստիկանության կողմից:
6. Ակնկալվող արդյունքը.
   Նախագծի ընդունման արդյունքում հնարավոր կլինի սահմանվող նոր ժամկետի ավարտի՝ 2018 թվականի դեկտեմբերի 15-ի դրությամբ ավարտել ՀՀ ոստիկանության ՊՊԳՎ շնաբուծարանի ք. Երևան, Գրիգոր Զոհրաբի 120 հասցեում գտնվող շենքի կառուցապատման 
աշխատանքները և այն հանձնել շահագործման:

ՀՀ ՈՍՏԻԿԱՆՈՒԹՅՈՒՆ
















ՏԵՂԵԿԱՆՔ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

      Հայաստանի Հանրապետության կառավարության «Գնման պայմանագրում փոփոխություն կատարելու թույլտվություն տալու մասին» որոշման ընդունման դեպքում Հայաստանի Հանրապետության պետական բյուջեում եկամուտների և ծախսերի փոփոխություններ չեն նախատեսվում: 

ՀՀ ՈՍՏԻԿԱՆՈՒԹՅՈՒՆ


ՏԵՂԵԿԱՆՔ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 

Հայաստանի Հանրապետության կառավարության «Գնման պայմանագրում փոփոխություն կատարելու թույլտվություն տալու մասին» որոշման ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանա: 

ՀՀ ՈՍՏԻԿԱՆՈՒԹՅՈՒՆ
